
1/6 E MËRKURË IX K.GJ.V. [I]

Sh. Justini, martir † rreth165

2TIm 1,1-3.6-12; Ps 122; Mk 12,18-27

Hiq keq bashkë me mua për Ungjill   2Tim 1,8

Timoteu kishte parë shumë vuajtje të apostullit dhe disa i pati bashkëndarë. Tani që gjendet i vetëm për të
udhëhequr bashkësinë e Efesit, duhet të kujtojë se të ndjekësh Jezusin është e mundur vetëm duke mbajtur
kryqin.

2/6 E ENJTE IX K.GJ.V. [I]

Sh. Marçelini e Sh. Pjetri, martirë † 304

2Tim 2,8-15; Psl 24; Mk 12,28-34

Nëse ne vdiqëm bashkë me Të, bashkë me Të edhe do të jetojmë.

Nëse durojmë në qëndresë, bashkë me Të do të mbretërojmë  

2Tim 2,11-12

Për të bërë vullnetin tënd, Jezus, nevojitet të bëj që të vdesë vullneti im; me ndihmën tënde ngndonjëherë ia
dal mbanë, e atëherë ndihem i lirë dhe i bashkuar me ty në dashuri! Dashuria është mbretëria jote, e të
mbretërosh me të vërtetë do të thotë të duash! Ti do t’më ndihmosh për të të qenë besnik.

3/6 E PREMTE E SHENJTËRUESHMJA ZEMËR E KRISHTIT

Sh. Karlo Wuanga e Shokët martirë † 1886

Ez 34,11-16; Ps 22; Rom 5,5-11; Lk 15,3-7

Në qiell do të ketë po kështu më shumë gëzim për një mëkatar që pendohet e kthehet   Lk 15,7

Sa e madhe është mirësia jote, Atë! Çdo person është i çmueshëm në sytë e tu. Faleminderit që i pret të gjithë
në zemrën tënde, faleminderit për durimin dhe dashurinë tënde në pritjen e kthimit tonë tek ti.

4/6 E SHTUNË IX K.GJ.V [I]

Zemra e Papërlyer e të B.V. Mari

2Tim 4,1-8; Psl 70; Mk 12,38-44

(ose Is 61,9-11; 1Sam 2; Lk 2,41-51)

Fenë e ruajta 2Tim 4,7

Këtë fjalë e kam lexuar me mirënjohje mbi një rrasë guri, në varrezë. Ishte e një babai me pesë fëmijë:
besimin e tij në Jezusin e kishte jetuar, jo të predikuar me fjalë. Kur në vendin e tij ishte ndonjë zënkë,
thërrisnin atë si «paqevënës». Faleminderit, Jezusi, për këtë dëshmitar tëndin! Faleminderit se, në këto kohë të
pështjellimit të madh moral dhe të dëshirës “për të dëgjuar ndonjë diçka”, në Zemrën e Papërlyer të Marisë ti
na jep një strehë e një ndihmë të sigurtë për ta ruajtur depozitën aq të çmuar të ungjillit tënd!

5/6 E DJELA X K.GJ.V. [II]

Sh. Bonifaci, ipeshkëv e martir † 754

1Mbr 17,17-24; Ps 29; Gal 1,11-19;

Lk 7,11-17

Zotëria, pati dhembshuri për të

Lk 7,13

Të falënderoj, Jezus, shpresa ime! Ungjilli më ndihmon për të vëzhguar plot me mëshirë, i ndjeshëm karshi
çdo vuajtje, i gatshëm për të shpëtuar cilin është zemërthyer dhe i përvuajtur. Ti je i mirë dhe i madh në
dashuri: dëshiroj të ndjek shembullin tënd.

6/6 E HËNË X K.GJ.V. [II]

Sh. Norberti ipeshkëv † 1134

1Mbr 17,1-6; Ps 120; Mt 5,1-12

Elia shkoi dhe bëri si i kishte urdhëruar Zoti.   1Mbr17,5

Profeti Elia i bindet me gatishmëri fjalës së Hyjit, i drejtohet dhe kështu kryen përvojën e besnikërisë e të
dashurisë. Sa herë e kam parë edhe unë të realizohet fjala që Jezusi sot na përsërit në ungjill: ”Jepni dhe do t’u
jepet”! E kam parë dashurinë e tij! Faleminderit, Zot Jezus!

7/6 E MARTË X K.GJ.V. [II]

Sh. Roberti

1Mbr 17,7-16; Ps 4; Mt 5,13-16

Elia i tha: “Mos ki frikë aspak, por shko e bëj siç the" 1Mbr 17,13

T’i bindesh përvujtërisht atyre që e duan Hyjin, atyre që ai i ka zgjedhur dhe ngarkuar që t’i shërbejnë popullit
të vet, është burim shëlbimi. Kështu i ngjau së vejës së Zareptës, që iu bind profetit Elia. Kështu do të jetë për
ne, që i bindemi barinjve të Kishës së Shenjtë.

8/6 E MËRKURË X K.GJ.V. [II]

Sh. Medarti

1Mbr 18,20-39; Ps 15; Mt 5,17-19

Hyji që do të përgjigjet me anë të zjarrit, është Hyji i vërtetë

1Mbr 18,24

Profeti Elia sfidon profetët e rremë; dhe besimi i tij i drejtë e i qëndrueshëm përfton atë që Hyji t’i shfaqet.

Jezus, jepna vigjilencë dhe besim të vazhdueshëm për të mos ndjekur profetët e rremë të sotëm, që të gënjejnë
dhe të mashtrojnë, e na jep dashuri dhe urtësi për të ndihmuar më të papërgatiturit për të ndjekur.
Faleminderit, Zot!

9/6 E ENJTE X K.GJ.V. [II]

Sh. Efremi

